Қызылорда облысы, Қармақшы ауданы, Жосалы кенті.

С.Есқараев атындағы №27 орта мектебінің

Қазақ тілі мен әдебиеті пәнінің мұғалімі

Ахметова Асем Сайпуллаевна.                                      

С.Есқараев атындағы №27орта мектебінде өткізілетін  

25 мамыр соңғы қоңырау күніне арналған «Құлақтан үнің кетпестей, Сыңғырла, соңғы қоңырау!» тақырыбындағы салтанатты кештің

ЖОСПАРЫ
Мақсаты:   Мектеп бітіруші түлектерге сый-құрмет көрсете отырып, болашақ ел азаматын 

                  білікті маман болуға, елге еңбек етуге, ғылым қууға, өресі биік азамат болуға шақыру.
Өткізілетін күні:  « 25 ». 05. 2019 жыл
Ұйымдастыру кезеңі:
1. Өткізілетін орынды безендіру;

2. Салтанатты кешке келген қонақтарды қарсы алу.
І Кіріспе бөлім:

1. Монтаж;
2. 11-сынып жетекшісі А.Ахметова мен 11-сынып оқушылары шақырылады;

3. Қазақстан Республикасының Мемлекеттік Туы енгізіледі;

4. Қазақстан Республикасының Мемлекеттік Гимні орындалады.
ІІ. Негізгі бөлім:

1. Мектеп директорының салтанатты жиынды ашу сөзі;

2. Ән: «Ұстазым». 8 «А» сынып оқушысы Мустахимов Диас;
3. Жүргізушілер сөзі;

4. Келген қонақтармен таныстыру;

5. Мектеп директорының құттықтау сөзі;
6. Аудан әкімдігінің өкілінің құттықтау сөзі;

7. Аудандық білім бөлімі әдіскерінің құттықтау сөзі;

8. Ән: «Мектебім». 7-сынып оқушысы Әбдірайым Қабілет; 
9. Қазақстан Республикасының Мемлекеттік Туы шығарылады;
10. Мектебіміздің ардагер ұстаздарының құттықтау сөзі;

11. Жас түлектердің алғашқы ұстазы Ділдәбекова Айткүл апай мен мектебіміздің ардақты ұстаздарының сөзі;
12. Ән «Соңғы қоңырау». 11-сынып оқушылары;
13. Ата-аналар атынан тілек сөз Әбдіқали Әділеттің анасы Қосуақова Зәуре апайдың сөзі;

14. 1-сынып оқушыларының құттықтау сөзі;
15. 11-сынып оқушыларының мерекелік құттықтау сөзі;

16. Қоштасу вальсі;
ІІІ. Қорытынды:

1. Ән: «Түлектерге сағыныш». 8 «А» сынып оқушыларының қыздары;

2. «Аманат» тапсыру салтанаты (11 сынып оқушысы Тойбазарова Дильназ және 10 сынып оқушысы Тұрақов Нұрболат):

3. Ән: «Енді қоңырау соғылмайды мүлде». 11-сынып оқушыларының ұлдары;
4. «Соңғы қоңырау» соғу салтанаты (1 «Б» сынып оқушыларының оқу озаттары Сейдулла Рысдәулет пен Сәулебек Кәусар,  11-сынып оқушыларының сынып белсенділері Демеуов Рауан мен Жәнібекова Динара);
5. Ән: «Қош бол, енді мектебім!». 11-сынып оқушылары;
Әдеби монтаж: 3 «Б» сынып оқушылары.
1-жүргізуші: Армысыздар, құрметті ұстаздар мен оқушылар!
2-жүргізуші: Қайырлы күн, қадірлі ата-аналар мен қонақтар!
1-жүргізуші: Өзіңменен өлшеусіз нарқым менің,

Асқар тау, арқа тұтар алтын белім.

Ұядан ұрпағыңды ұшырмаққа

Қош келдің, айналайын, халқым менің!
2-жүргізуші: Кеше ғана тұлымдары желбіреп, жүректері лүпілдеп, мектеп қабырғасын имене аттаған
 ұл-қыздарымыз ойы толып, бойы өсіп, алтын ұя мектебімен қоштасқалы отыр.
1-жүргізуші: Жас жүректің өмірлік құштары гүл,

Бағбан ұстаз баулыған құстары бұл.

Қоштасып бүгінгі күн ұясынан,
Сол құстардың бір тобы ұшқалы тұр, - деп алтын ұямектебінің табалдырығынан үлкен өмірге ұшқалы отырған мектеп бітіруші түлектерімізді құрметтеп ортаға шақырамыз. Қарсы алыңыздар!(Музыка әуенімен ортаға бітіруші түлектер шығады) Алдарыңызда сынып жетекшісі Ахметова Асем Сайпуллаевна мен 11-сынып оқушылары. 
1-жүргізуші: Мектеп, түзел, тік тұр! Қазақстан Республикасының мемлекеттік туы әкелінсін! (Ортаға ту әкелінеді).
 – Қазақстан Республикасының Әнұраны орындалсын! (Мектеп әнұран орындайды). 

2 - жүргізуші: Ажырамай мектептен бір елі сіз,

                         Жақсылыққа жаралған жүрегіңіз.

                         Сөз берелік құрметпен өзіңізге,

                         Шәкірттерге арналсын тілегіңіз, - дей отырып, соңғы қоңырау салтанатынын ашып беру үшін сөз кезегін мектебіміздің директоры  Жарасова Ақмарал Дәуренбекқызына береміз.

1 - жүргізуші:  Қазекем қонақ десе көсіледі,

                          Мұндайда жай түйіні шешіледі.

                          Ақ тілеулі ырыс қой қонақ деген

                          Өзімен ала келер несібені. – демекші бүгінгі салтанатты жиынымыздың қадірлі қонақтарымен таныс болыңыздар:
2 - жүргізуші:   Күллі өмірін жеткіншекке арнаған
              
   Мұғалімді ардақтайды барша жан
              
   Ол мектептен шықпаса да қыс- жазы,
              
  Жемісі оның жердің жүзін шарлаған,-дей келе алғашқы құттықтау сөз арамызда бізге үлгі – өнеге көрсетіп, жадырап жүретін, мектебіміздің жүрегіне айналған мектеп директоры 
Жарасова Ақмарал Дәуренбекқызына беріледі.
1-жүргізуші: Арман ойлар жеткізбеген аңсаған,

                       Қайрат-күшін қажыта алмас қарсы ағын.

                       Өмір теңіз толқындарын көргенде,

                       Асыл аға тілегіңді аңсармын, - дей келе бүгінгі салтанатты жиынымыздың құрметті қонағы Аудан әкімдігінің ______________________________________ өкіліне сөз кезегін береміз.
2-жүргізуші: Еңбегіңіз еленіп жанып жатыр,
                        Қалаулы деп халқымыз танып жатыр, 
                        Он тоғыздың түлектері қанат қомдап, 
                        Қанаттарын қияға қағып жатыр, -дей келе бүгінгі салтанаттты жиынымыздың құрметті қонағы Аудандық білім бөлімінің әдіскері ______________________________ апайға сөз береміз. 
Ән: «Мектебім». Орындайтын 7-сынып оқушысы Әбдірайым Қабілет.

1-жүргізуші: Кең байтақ, көз жетпейтін жерім менің, 

                        Таулы орман, жасыл жайлау көлім менің.

                        Бүгінде бар әлемге даңқың жетті,

                        Тәуелсіз Қазақстан – елім менің!

Сап түзел, тік тұрыңдар! Қазақстан Республикасының Мемлекеттік Туы әкетілсін!

2-жүргізуші: Қарттарым сіздерге Алла саулық берсін, 

                       Денсаулық ауыз-бірлік бола берсін.

                       Тап-таза абыройлы болғаныңды,

                       Қазіргі ел билеген жастар көрсін –деп тілек тілеп сөз кезегін мектебіміздің ардагер ұстаздарына сөз кезегін береміз.

1-жүргізуші: Әлі есімде әліппені ашқаным,

                        Есіміңді есте мәнгі сақтадым.

                       Жүрегіме нұрын құйған жылылық,

                       Көрген емес ешқашанда суынып –деп,түлектердің алғашқы ұстазы Ділдәбекова Айткүл апай мен мектебіміздің ұстаздары Майданова Несібелі, Сейлова Роза, Тәженова Бахтыгүл апайларға сөз кезегін береміз. 
Ән: «Соңғы қоңырау». Орындайтын 11-сынып оқушыларының қыздары.

2-жүргізуші: Жақсы шәкірт азамат атанады,

                       Халқынан ата-анадан бата алады.

                       Ұрпағына айтсын деп ақ тілегін,

                       Ортаға шақырайық ата-ананы. Сөз кезегі құрметті де қадірлі ата-аналарымыз атынан Әбдіқали Әділеттің анасы Қосуақова Зәуре апайға беріледі.

1-жүргізуші: Абзал жандар биік тұлға байсалды,

                        Құшақ жайып төл мерекең қарсы алды.

                        Түлектерге жарқын тілек білдіріп,

                        Құттықтайды бүлдіршіндер баршаңды, - деп, құттықтау кезегі бірінші сынып бүлдіршіндеріне беріледі.
2-жүргізуші:  Мектеп маңы толыпты жарасымға,

                        Ізгілік те, мейірім бәрі осында.

                        Өмірге қанат қақты жас өрендер,

                       Асыл арман гүл атып санасында– деп жүректері лүпіл қаққан, қимастық пен қуаныш, аңсау мен арман сезімдері араласқан, осынау сәтте шәкірттік сәттің соңғы өмір жолының алғашқы қадамында тұрған жас түлек,ендігі сөзді сендерге береміз. 
11-сынып оқушыларының Қоштасу вальсі

Ән: «». Орындайтын 8 «А» сынып оқушылары.
1-жүргізуші: Алдарыңнан арман жолы ашылады.
                      Түлектерге бақыт гүлі шашылады.
                      Қимастықпен 11-дің алтын кілтін
                     Ізін басар сыныпқа тапсырады, - деп білімнің алтын кілтін бітіруші түлек, оқу озаты Тойбазарова Дильназ 10-сынып оқушысы, «Алтын белгі» үміткері Тұрақов Нұрболатқа тапсырады.(Музыка әуенімен)

Ән: «Енді қоңырау соғылмайды мүлде». Орындайтын 11-сынып оқушыларының ұлдары. 

2-жүргізуші: Соңғы қоңырау. Қымбатты мектеп бітіруші түлектер! Алғаш қолыңа гүл шоғын алып, мектеп табалдырығын аттағаннан бері 20 мыңнан аса қоңырау үнін естідіңдер. Ал бүгінгі қоңырау үні ерекше. Ол - мектеппен қоштасар соңғы қоңырау. Ол - балалық шақтың өмір белесіне асыратын қоңырау. 

                  Гүлдерге толы омырау,
                  Өмірде жоқ қой тоқырау.
                  Қимастық сезім оятып,
                 Соғылсын соңғы қоңырау.
1-жүргізуші: Соңғы қоңырау соғу салтанаты 11 сынып оқушылары _____________________________________________________________________________тапсырылады.
/Қоңырау соғылады, дүр - дүрс соққан жүрек лүпілі естіліп тұрады/
2-жүргізуші: Көгершіндей самғаңдар, түлектерім,
                      Орындалсын өмірде тілектерің.
                      Үнімен соңғы естіген қоңыраудың, 
                      Дірілдеді - ау ерекше жүректерің.
1-жүргізуші: Бұл соңғы қоңырау үні... Балалықпен қоштасу, үлкен өмірмен қауышу үні. 

                       Өмірде ілбіп, тек көшпей,
                       Жүретін сергек жол мынау.
                       Құлақтан үнің кетпестей,
                       Сыңғырла, соңғы қоңырау, Сыңғырла, соңғы қоңырау! – деп мектеп түлектерін жаңа өмір баспалдағына шығарып саламыз.
Ән: «Қош бол, енді мектебім». Хор.Орындайтын 11-сынып оқушылары.
2-жүргізуші: Қоштасады алтын ұя мектебің,

                      Маңдайыңнан сипап өтер көкте күн.
                     «Сәт - сапар» деп қол бұлғаймыз бәріміз,

                     Тілейміз біз армандарға жеткенін - дей келе, Ұлттық біріңғай тестті табысты тапсыруларыңызға тілектеспіз. Жаңа өмірлеріңізге ақ жол, сәт сапар тілейміз!
1-жүргізуші: Осымен 2018-2019 оқу жылының салтанатты соңғы қоңырау жиынын жабық деп жариялай отырып, жазғы демалысты жақсы өткізіп, келесі оқу жылында амандықпен жолыққанша 
сау-саламатта болыңыздар. 
